
ProzesioaK

Prozesioak, pasa berri diren Aste
Santuetako ikur nagusi. Euskaldun
ez-fededun gisa ordea, baina (aitor
dezagun) santuen aitzakian opo-
rrak baliatu ditugun batzuontzat
bestelako prozesio batzuk nagusitu
dira egunotan, eta ez naiz ari Ocho
apellidos vascos pelikula ikusteko
zinema aretoetarako ilara luzeez,
pelikula horretan nagusitzen diren
euskaldunon topikoez gaindi herri
bezala bizitzen eta garatzen jarraitu
nahi dugula aldarrikatu duen Aberri
Egunaz baizik. Urtero errepikatzen
den hitzorduak badu kutsu folklori-
ko eta azken aldian zinemetan hain
modan dagoen topikoetan geratze-
ko arriskua, eta izan zezakeen aur-
tengoak ere, baina buruan nituen
beldurrak uxatu zitzaizkidan pasa
den igandean Iruñean Independen-
tistak sareak egindako deialdira
bertaratuta. Azken urteetako jen-
detsuena (25.000 lagun) eta anitza
izan zen, desberdintasunak albora-
tu gabe batzen gaituenetik abiatu-
ta. Eta independentzia, aldarrika-
pen politikotik haratago, azkenal-
dian indartzen ari den behar sozial
eta ekonomikora txertatuta. Hain
menpeko sentiarazten gaituzten bi-
zilagun eta politikengandik askatu
eta bestelako eredu eta herri bat
eraikitzeko tresna ere badelako bu-
rujabetza. 

Hilabete terdira izango dugun
beste hitzordu baten aurrerapena

Iritzia    3

izan daiteke aurtengo Aberri Eguna.
Gure Esku Dago ekimenak ekaina-
ren 8rako deitu duen giza katerako
berotze lana, alegia. Ze, berriz ere
pantaila handira begira jarrita eta
topikoei eutsiaz, euskaldunok
apustu zaleak gara, bai, eta gurea
defendatzeko (nork ez!) gure esku
dagoen guztia egingo dugu. Beraz,
nahikoa da hordagoa botatzea eus-
kaldunoi: ezetz Iruñea eta Durango
giza kate batez lotu eta horretarako
50.000 pertsona batu erabakitze-
ko eskubidearen alde? Eta hantxe
joango gara denok prozesioan, ez
egin dudarik. Ikurrina, North Face-
ko txaketa, bokadillo, zatoa eta ter-
moa hartuta ziur, topikoen estetika-
ri eutsiaz. Baina indartsu eta bidea
eginez, batzen gaituenetik abiatuz
eta herritarrok berme bilakatuz.

Inoren zain egon gabe norbere
etxetik aldatzen omen da mundua.
Eta etxeetako sukaldeetaraino sar-
tu den gaiari helduaz amaitu nahiko
nuke gaurko tartea. EH Bilduk osa-
tzen duen Tolosako udal gobernuak
mahai gainean jarri duen hondakin
sistema berria, errefusa eta organi-
koa txip bitartez jasoko dituen edu-
kiontzien proposamena. Eragile po-
litiko zein sozial guztien minimoak
kontutan izan, adostasuna bilatu
eta eskualdeko herri gehiengoen le-
kukoa hartuta zero zabor politika
helburu duena. Balkoietako plasti-
kozko poltsa urdinen prozesioa zen-
tzurik gabe uzteaz gain, zigarro ba-
tek edota Donostiako su artifizialek
errauste plantak baino kutsadura
handiagoa sortzen duen topikoa
iraganeko kontu bilakatu dezakee-
na. 

Eider Olazar Elduaien
Info 7 Irratiko kazetaria

Luis Lasa eta Juan Zubia
ibartarrek dirua biltzeko
xedez, ibilbidea osatuko
dute maiatzaren 3an

IÑIGO TERRADILLOS 

Oier Iribarren San Filippo gaixotasu-
na duen ibartarraren alde ekimen
berri bat antolatu dute hurrengo la-
runbaterako, maiatzaren 3rako. To-
losaldeko 28 herriak lotzen dituen
ibilbidea osatu dute, 100 kilometro
eta 3.600 metro guztira, eta bi
mendi lasterkarik burutuko dute,
Luis Lasa eta Juan Zubia ibartarrek,
egun bakarrean. Helburua bi laster-
kariak herri bakoitzetik igarotzean
diru bilketa egitea litzateke. 

Bi lasterkarien ekimenez sortu
zen ideia, eta Ibarrako Udala eta
Hauspoa elkartea izan dituzte anto-
laketa lanetan laguntzaile. «Tolosal-
deko 28 herriekin ibilibide bat egi-

Tolosaldea lasterka,
Oierren alde

Tolosaldea Herriz Herri Elkartasuna Oierri ekimenaren aurkezpena, herenegun. I.T.

�

teko ideia hor genuen aspalditik,
eta orain egokia iruditu zaigu egi-
tea, eta bide batez Oierrentzat dirua
biltzea», azaldu du Juan Zubia las-
terkariak. Bi ibartarrak egon dira
ibilbidea prestatzen, eta mendiko
lasterketetan duten eskarmentua-
rekin, 14 ordu inguru beharko dituz-
tela bidea egiteko aurreikusi dute.
Hala, goizean goiz, 05:00etan abia-
tuko dira Ibarratik, eta eskualdeko
herri guztietatik igaro ostean,
20:00etarako ailegatzea Ibarrara
espero dute. 

Dirua biltzeko helburuz

Bi korrikalariek argi utzi dute ez
dela lasterketa bat, eta ahalik eta
jende gehien ibilbidera batzea nahi
dutela. «Gu erritmo batean joango
gara, eta jendeak nahi duenean eta
nahi adina kilometro egin ahalko
ditu geurekin batera». Gainera, To-
losaldeko mendi lasterkari batzuek
ere parte hartuko dute, hala nola,
Leire Agirrezabala eta Iker Karre-
rak. Ekimena herri bakoitzera iriste-
an bertako herritarrak zain izatea
da helburua, eta gazteak nahiz hel-
duak, eurekin korri egitea.

Ahalik eta jende gehiago batu
gero eta diru gehiago bildu ahalko
dute, eta hori da elkartasun ibilbi-
dea antolatu izanaren helburu na-
gusia: «Gaur egun sendabiderik ez
duen gaixotasun honi aurre egin
ahal izateko ikerketa bultzatu be-
har da, eta horretarako diru asko
behar dute». Dirua biltzeko modu
desberdinak egongo dira: Batetik,
udal bakoitzak borondatezko kopu-
ru bat jarriko du zabaldu duten kon-
tu korronte batean; bestetik, herri
bakoitzean kutxak jarriko dituzte
herritarrek nahi duten laguntza
emateko. Ibarrako plazan, bestal-
de, egun osoan zehar mosaikoa
osatuko dute Oier izenarekin, herri-
tarrak ematen doazen txanpone-
kin. Uzturpe ikastolak, bestalde,
maiatzaren 6an egingo duen elkar-
tasun kilometroa Stop San Filippo
fundazioari laguntzeko izango da.

Dirua ematearekin batera, herri-
tarrak gai honen aurrean sentsibili-
zatzea ere lortu nahi dute.

Korrikaren antzerako ekimena

Datorren larunbatean, ekimena gi-
rotzeko, ekitaldi ugari egongo dira
egun osoan zehar Ibarrako plazan.
Diana izango da goizean, eta eguer-
dian triki poteoa egingo dute.
13:00etan, sokatira eta herri kiro-
lak izango dira parte hartu nahi
duen ororentzat, eta arratsaldean,
txapel jaurtiketa eta pintxo potea
egingo dituzte. Lasterkariak ailega-
tzen direnerako, berriz, Alurr dantza
taldearekin egingo zaie ongietorria.
Une hori izango da eguneko hunki-

garrienetakoa, izan ere, azken me-
troak Oier berarekin egitea nahi
dute. «Ibarrara ailegatzen garen
unean, sarreratik plazara bitarte el-
karte eta norbanako ugari batzea
da asmoa, bukaera polita emate-
ko», dio Zubiak. Korrika euskararen
aldeko lasterketarekin ere alderatu
dute: «Antzeko ekimena da, helburu
zehatz batekin egiten den lasterke-
ta baita, baina, Korrika baino jende
gutxiagorekin, beraz, herritar oro
animatu nahi dugu parte hartzera».

Ibarrako plazan lasterketaren
mapa egongo da, eta lasterkariak
uneoro non dauden jakin ahalko
da. Era berean, facebook eta twitter
bidez ere unean uneko jarraipena
egingo dute.

�

Ibarra

Lau bakarlari
ibartarrekin,
kantaldia, 
gaur, Txumitxan

I. TERRADILLOS IBARRA

Ibarrako Txumitxa tabernan kantal-
di berezia izango da gaur,
21:00etatik aurrera. Hain justu,
Ibarrako lau bakarlari ariko dira zu-
zenean, Santos Agirrezabala, Juan
Antonio Rodrigez, Zoren Basualdo
eta Jon Ijurko. 

Ez da laurek kantaldia eskain-
tzen duten estreinako aldia, ez eta,
taberna horretan gitarra hartu eta
abesten jartzen direna ere. Jon Ijur-
kok azaldu moduan, ia ostiralero
hainbat kuadrilla joaten dira berta-
ra afaltzera, eta behin afaldu oste-
an, eta taberna itxita dela, gitarrak
hartu eta abesten jarri ohi dira.
«Orain arte, ordea, lagunarteko zer-
bait izan da, eta duela hilabete in-
guru, jendaurreko kantaldi bat egi-
tea pentsatu genuen». Zerbait xu-
mea egitea pentsatzen zuten, orain
arte egiten zutenaren antzekoa,
baina, jendaurrean, baina, espero
baino ikusmin handiagoa izan du
emanaldiak: «Oihartzun ugari izan
duela nabaritu dugu, kalean jende-
ak galdetu egiten baitu kantaldiari
buruz». Besteetan ez bezala, orain-
gorako hainbat entsegu egin dituz-
te, «emaitza ahalik eta onena izan
eta jendeak ondo pasatzeko». 

Emanaldiari dagokionez, deneta-
rik izango da entzungai. Lau abesti
prestatu ditu bakarlari bakoitzak;
euskal kantuak izango dira, Benito
Lertxundi, kasu, eta baita Latinoa-
merikako eta Herrialde Katalaneta-
ko abestiak ere.

Santos Agirrezabala, Juan
Antonio Rodrigez, Zoren
Basualdo eta Jon Ijurko
ariko dira, 21:00etan 

Jendeak nahi
duenean eta

nahi adina kilometro
egin ahalko ditu
geurekin batera»

Ahalik eta diru
gehien biltzea

da helburua, beraz,
herritar oro animatzen
dugu parte hartzera»

JUAN ZUBIA • LASTERKARIA

ERREDAKZIOA  

Aiztondoko XVII. Pilota Topaketa
igandean amaituko da, Asteasun.
Partidak 16:00etan hasiko dira eta
sarrera, berria, doakoa izango da. 

Aiztondo bailarako herrietan pilo-
tan aritzen diren 133 neska-muti-
lek parte hartu dute topaketan, au-
rrebenjamin, benjamin, alebin, in-
fantil eta jubenil mailetan
banatuta. 

Modalitateari dagokionez, berriz,
116 gaztetxo aritu dira eskuzko jo-
koan. Palaz 11 neska aritu dira, in-
fantil mailan, eta paleta gomaz jo-
katzen, berriz, 3 bikotek osatu dute
topaketa. 

Iaz Asteasuko taldearen estrei-
neko tokapetan izan zen bezala,
Amasa-Villabonako neska-mutilen
lehen aldia izan da aurtengoa.
Hala, Aduna, Asteasu, Alkiza, La-
rraul, Zizurkil eta Villabonako nes-
ka-mutilak aritu dira aurten. 

Finalerako txartela lortu duten pi-

Aiztondoko pilota topaketen
finala Asteasuk hartuko du
Enrique Abril errebote
txapelketako finala
igandean jokatuko dute,
Amasa-Villabonan

lotariak honakoak izango dira: Adu-
nako Inhar Iparragirre eta Eneko Li-
zarazu eta Lander Zabala eta Joa-
nes Cestau; Asteasuko Ugaitz Usa-
biaga eta Enaitz Agirrezabal;
Larraulgo Manex Urkaregi eta
Ugaitz Belauntzaran; Zizurkilgo
Unai Lizarribar eta Ander Perurena;
Zizurkilgo Urtzi Eraunzetamurgil
eta Alkizako Mattin Gorostidi; Zizur-
kilgo Julen Alberdi eta Villabonako
Kepa Aizpurua; eta, azkenik, Alkiza-
ko Gorka eta Asier Ugartemendia
anaiak.

Nesken pala txapelketan, Astea-
suko 4 neska ariko dira; Uxue Aran-
buru eta Itxaso Segurola eta, beste-
tik, Libe Elizegi eta Emily Ponce.

Jubenil mailan eta gomazko pa-
letaz berriz, Zizurkilgo Itxaso Erasu-
nek eta Asteasuko Irati Otaegik
Adunako Olaia Zubeldia eta Zizur-
kilgo Ane Maizaren aurka jokatuko
dute.

Antolatzaileek pilotazale guztiak
gonbidatu ditute 

Enrique Abril finalak ere igandean

Enrique Abril errebote txapelketako
finala ere igandean bertan jokatu-
ko dute. Donibane Lohizune eta Zu-
bietaren arteko norgehiagoka
11:00etan izango da, Villabonako
errebote plazan. Eguraldi txarra iza-
nez gero, bertan behera geratuko
da. 

�

Asteasun izango dira finalak, eta sarrera doakoa izango da. ATARIA

I. URKIZU TOLOSA

TAKE saskibaloi taldeak txapelketa
antolatu zuen Pazko asterako, he-
rriko neska-mutil gaztetxoenei begi-
ra. Horrela, asteartean hasi ziren
benjamin eta alebinen arteko parti-
dak. Finalak, berriz, gaur bertan jo-
katuko dituzte. 

Saskibaloi taldeak estreinakoz
antolatu du egitasmoa, besteak

beste, lagunarteko saskibaloia sus-
tatzeko. 

Eta lortu dute kirol hori susta-
tzea, izan ere, guztira 24 talde aritu
dira, Usabalgo kantxetan, saskiba-
loian; benjaminetan 13 taldek par-
te hartu dute eta alebinetan, berriz,
11. Partidak 09:00etan hasi eta
12:00ak bitarte jokatu dituzte, bai-
na beroketa saioak egingo dituzte
aurretik, eta jolasak tartean. 

Super Eko txapelketako finalak, gaur
Finalak gaur bertan jokatuko di-

tuzte, Usabalen. Super Ekoko 50
opari-txartel zozketatuko dituzte
eta, halaber, parte-hartzaile guztiei
GBCren partidarako sarrerak opari-
tuko dizkiete. 

Horrenbestez, 09:30etik
12:30era bitarte izango dira nor-
gehiagokak eta sari banaketa egin-
go dute jarraian, 13:00ak ingurura
bitarte.

Irudia Anoeta

Hitzaldi arrakastatsua gaztetxean
Anoetako gaztetxean Hilabete ber-
dea ospatzen ari dira, eta Aitor
Aranburuk elikadura subiranotasu-
naren inguruko hitzaldia eskaini

zuen herenegun. Saio arrakasta-
tsua izan zen, eta gaurko Katez eta
Governors taldeen kontzertuak ere
hala izatea espero dute. ATARIA

I. URKIZU TOLOSA

Tolosako Usabal kiroldegiak 1.065
kirolzaleri zerbitzu ematen die egu-
nero, zentroak hilabetero argitara-
tzen duen buletinean nabarmendu
dutenez. 

Datuak eskuartean dituztela, ar-
duradunek ez dute zalantzarik izan
«erabileraren arrakastari» begira
jartzeko, eta ez da gutxiagorako:
2013. urtean kiroldegia 354 egu-
netan izan zen zabalik eta, guztira,
376.500 lagunetik gora bertaratu
ziren Usabalera. 

Zortzigarren urtea bete du jada
kiroldegiak, eta denbora horretan
guztian bazkide kopurua mantendu
egin dela ere jakinarazi dute. Izan
ere, Usabalgo kide izateari jende
«askok» utzi dion arren, beste hain-
beste izan dira izen-emate berriak,
eta, besteak beste, eskualdeko gai-
nontzeko herritarren eskutik iritsi
dira. 

Tolosarrei begira jarriz, berriz, he-
rritarren %35 kiroldegiko bazkide
dela nabarmendu dute Usabal ki-
roldegiko buletinean.

Kirol gunearen
zortzigarren urteurrenean
bazkide kopurua
mantentzea lortu dute

Egunero 1.000
bazkide baino
gehiago jasotzen
ditu Usabal
kiroldegiak

Tolosa kantari izango
da bihar

TOLOSA. Hilabeteko azken larunba-
tero egiten duten moduan, kantu-
jira izango da, bihar, Tolosan.
12:00etan abiaraziko dute kantu-
kalejira, Maria Luisa Agirre doktore-
aren plazatik edo Tontokaletik. Ho-
rrela, 14:00ak ingurura bitarte, be-
tiko ibilbidea egingo dute.  

TOPAren informazio
batzarra, bihar

TOLOSA. TOPA koordinakundeak in-
formazio batzarra eskainiko du,
bihar, 12:00etan, kultur etxeko are-
to nagusian. Batzar Nagusietan
Asuncion publiko egiteko eskaera
onartu izana azalduko dute, eta es-
kualdeko osasun mahaia osatzeko
bidea ere ireki nahi dute. 

I. URKIZU TOLOSA

Erretirodun Harizpe elkarteak bi ir-
teera antolatu ditu datozen asteota-
rako. 

Maiatzaren 8tik 13ra bitarte As-
turiasko hainbat txoko ezagutuko
dituzte hiru izarreko hotelean osta-
tu hartuz. Bazkideek 225 euro or-

daindu beharko dute, eta gainera-
koek 229 euro. Izena eman daiteke
jada. 

Ekainaren 7tik 21ra, berriz, Beni-
dormera joango dira. Bazkideek
571 euro ordaindu beharko dute
eta bazkide ez direnek, berriz, 565.
Irteera horretarako izen-ematea
ere zabalik da oraindik. 

Harizpekoak Asturias 
eta Benidormera

�

Negu gogorra igaro
ondoren, nahi baino
justuago iritsi da Fuji
Mendiko Lasterketara

ASIER IMAZ AMEZKETA

Iker Karrera distantzia luzeko korri-
kalariaren denboraldia gaur hasiko
da, Japonian. Fuji Mendiko Laster-
ketan parte hartuko du amezketa-

rrak, nahiz eta sasoiko ez egon. 168
kilometroko distantzia egiten saia-
tuko da Karrera, 1544 dortsalare-
kin. Helburua, ultra traila bukatzea
izango da. 

Twitter-ean atzo idatzitako txioa-
ren arabera, dortsala eta materiala-
ren kontrola pasa ostean, irteera or-
duaren zain zegoen amezketarra.
Aurrez, denboraldiaren hasiera ira-
garri zuen Karrerak, «negu luze» ba-
ten ostean. 

Euskadi Irratian asteburuan egin
zioten elkarrizketa, eta bertan, den-
boraldi hasiera honetara nahiko
berde iritsi dela onartzen zuen
amezketarrak. «Egia esan nahiko
justu iritsiko naiz. Negua gogorra
izan da, aurreko denboraldia ondo
joan zen, baina ondorioak utzi zi-
tuen. Duela hiru edo lau aste hasi
nintzen nahiko txukun entrenatzen,
baina minek hor jarraitzen dute.
Zita honetarako izena emanda nen-
goen, eta ikusi beharko da gauzak
nola ateratzen diren». 

Arazoen sorburua belaunak dira,
eta atseden hartzeko denbora han-
dirik ez duenez izan, minak ez ditu
erabat uxatu. Hala eta guztiz ere,
argia ikusten hasi dela esan du Ka-
rrerak. Bere gorputza Japonen pro-
batuko du: «Entrenamendu mo-
duan hartuko dut, jakinda puntan
ibiltzerik ez dudala izango». 

1.500 partaidetik gora aterako
dira Fuji Mendiko Lasterketan. Ho-
rien artean, punta-puntako korrika-
lariak egongo dira. Horren arrazoia,
aurten martxan jarri duten Ultra
Trail World Tour txapelketan kokatu
du amezketarrak. Distantzia luzeko
mendi zirkuitua hasiko dira lehia-
tzen aurten, eta Japoniakoa txapel-
keta horretarako puntuagarria izan-
go da. Horrek, jendearen presen-
tzia areagotu du. Iker Karrerak,
adibidez, zirkuitu horretako lau las-
terketa bakarrik lehiatzea erabaki
du aurtengo denboraldian.

Iker Karrera amezketarrak denboraldia Japonian hasiko du. ARNAU JAUMIRA

Denboraldia Japonian hasiko
du Iker Karrera amezketarrak  

�

Maiatzaren 1ean txekor jatea egiten dute Baliarrainen. E. M.

A. IMAZ BALIARRAIN

Baliarrainen egun berezia izaten da
maiatzaren lehena. Herri bazkaria
egiten dute; txekor jatea. 15 urtetik
gorako ohitura da, eta 180 pertso-
na inguru elkartzen dira mahaiaren
bueltan. Gehienak herritarrak dira,
baina bazkaldarren artean izaten
dira kanpotik ohiturarekin bat egin
dutenak ere. Bertara joan nahi due-
nak oraindik badu aukera, txartelak
salgai jarraitzen baitute herriko ta-
bernan, 25 euroren truke. Goizean
zehar, azken urteetan bezala, lore-
ak erosteko aukera izango da.

Menua txorixo egosiak zabaltzen
du. Ondoren, noski, txekorra jaten
dute entsaladaz lagundurik. Paste-
lak, kafea, kopak... amaieran iris-
ten dira. 

Protagonista txekorra da, eta hau
prestatzen bezperan hasten dira
herritarrak. Iluntze partean afaria
egiten dute, txandak antolatzeko.
Gau guztian zehar, beraz, txandaka
ibiltzen dira baliarraindarrak; txe-
korra zaintzen. 

Auzolanean antolatzen dute baz-
karia. Gizonek txekorra erre eta

bazkaria zerbitzatzen dute. Emaku-
meak ere bezperan hasten dira la-
nean, entsaladekin eta abar. Garbi-
keta, denek batera egiten dute. 

Bazkaria, herrian gimnasio bat
egiteko asmoz hasi ziren antola-
tzen. Behin helburua lortuta, jai ba-
tzordeak kudeatzen du bazkarian
bildutakoa. 

Herriko bazkaririk jendetsuena 

Irudia Abaltzisketa

Beheko Kale inguruko lanak amaitu dituzte
Beheko Kale inguruko lanak amaitu dituzte Abaltziske-
tan. Alde batetik, errepidean egin dituzte hobekuntza la-
nak, eta bestetik, aparkalekuak egokitu dituzte. Etxe be-

rriak egin zituztenean, egokitzapen hauek zintzilik geldi-
tu ziren, eta orain, Gipuzkoako Foru Aldunditik jasotako-
dirua probestu dute lanak amaitzeko. E. MAIZ

�

Alegialdea

J. M. - M. U. ZIZURKIL

Urtarrilean adostu zuten igandean
12:00etan, Tolosako zezen plazan
Jon Irazu zizurkildarrak eta Joxe Mari
Olasagastik elkarren aurka jokatuko
duten apustua. 12 oinbiko ebaki be-
harko ditu bakoitzak.
Egun hauek nola bizitzen ari zara? 

Oraindik ez nago urduri eta espero
dut ez jartzea. Orain arte ez dut ara-
zorik izan urduritasunarekin.
Nola hartu zenuen aizkoran aritze-

ko erabaki hori? 

Herri txikietan afizioa beti izaten da.
Gero aukera gutxi izaten dituzte gaz-
teek herri kirola probatzeko eta au-
rrera egiteko. Niri dagokidanez, urte-
etan aurrera nindoan, beti gustatu
izan zait mundu hau eta berrogei
urte ingururekin probatu ez izanaz
damutu baino lehen probatu egin be-
har nuela erabaki nuen. Pixkanaka
entrenamendu batzuk egiten hasi,
eta horrela sartu nintzen aizkora
munduan.
Herrian Joseba Otaegi aizkolaria

izateak lagunduko zizun agian era-

bakia hartzen? 

Joseba Otaegi auzokoa dut eta esko-
lan ere batera ibilitakoak gara. Hor-
taz, gertutik gehiago jarraitzen duzu
mundu hori eta betiere probatzera
gehiago animatzen zaitu horrelako
lagun bat  ondoan izateak.
Aizkolari bezala gorputza lantzeaz

gain, teknika menderatzea ere ga-

rrantzitsua izango da ezta? 

Igandean, 12:00etan
Tolosako zezen
plazan Olasagastiren
aurkako apustua
jokatuko du Irazuk 

Jon Irazu • Aizkolaria

«Prestakuntza onena aizkoran
ordu asko pasatzea da»

Jon Irazu zizurkildarra «lasai» dago igandeko apustuaren aurrean. M. UGARTEMENDIA

�

Villabona-Aiztondo

Arria V. aren aurka apustua iraba-

zi berri du, zuretzat positiboa da? 

Niretzat oso pozgarria da. Nik moti-
bazioarekin jokatu nahi nuen eta
Olasagastik itxura txar bat emanda
galdu izan balu ez nukeen izango. 
Egurra zuk aukeratutakoa izatea

onuragarria al da zuretzat? 

Niretzat abantaila handia da lane-
an zer egurrekin ariko naizen jaki-
tea. Olasagastirentzat, berriz, ez da
hainbesteko desabantaila, zeren
aurreko egunean egurrak presta-
tzen ditugunean ikusiko du nolako-
ak diren. Berak esperientzia handia
du eta ikusita bakarrik badaki zein
tresna erabili behar dituen.
Dirua zure alde omen dago... 

Ez dut ulertzen alde hori nondik ate-
ra den, harrituta nago. Denek daki-
te Olasagastik zer lan egiten duen,
baina, nik zer lan egiten dudan
inork ez daki, inoiz ez naizelako ate-
ra plazara horrelako lan bat egitera.
Zuretzako presioa da? 

Ez, momentuz presioa ez dit ezerk
eragiten. Nik badakit zer lan eta
nola egin behar dudan.
Igandean gertatzen dena gertatu-

ta ere aizkoran jarraituko duzu

zuk behintzat. 

Bai noski! Galduz gero, lau hilabete-
tan sufritu ondoren pena izango da,
baina, burua altxa eta aurrera ja-
rraitu beharko da. Galduz gero Ola-
sagasti handi baten aurka galduko
dut eta bietako batek galdu beharra
dauka. Ni irabazteko pentsatzen ja-
rrita nago.
Atseden hartzeko tarte handirik

ez duzu izango, txapelketak bada-

toz eta. 

Ez, ekainaren 1ean Gipuzkoako
Txapelketako kanporaketa daukat
eta hortik aurrera berriro txapelke-
tari begira preparatzen hasi beha-
rra dago.
Jende asko biltzea espero duzu? 

Ikusmin handia sortu du. Eguraldia
ere hor dago tarteko. Ea biok dau-
kagun onena ematen dugun, jen-
dea gustura geratzen den. Onenak
irabaz dezala!

Teknikari garrantzi handia ematen
diot nik. Bestela, argi dut Olasagasti
eta bere adineko beste hainbat aiz-
kolarik, teknikagatik eta esperien-
tziagatik ez balitz ez liratekela pun-
ta-puntan egongo. Teknika, espe-
rientzia, pazientzia oso
garrantzitsuak dira aizkora mun-
duan.
Prestakuntza ona ere beharko da. 

Prestakuntzan onena aizkoran ordu
asko pasatzea da. Gimnasioan, bizi-
kletan eta mendian ordu asko pasa-
tzen dira, baina, guk teknika landu
arte eta aizkoran eroso aritzen ikasi
arte, egur asko moztu behar dugu.
Non eta noiz egiten dituzu entre-

namenduak? 

Norberak ordu pila bat sartu behar
ditu. Nik entrenatzeko egurrak nero-
nek jartzen ditut laneko orduetatik
aparte. Apustua eginez geroztik
behintzat beti daukat laguntza. Ordu
asko behar dira eta laguntza entre-
namenduetarako baino prestatzeko
eta gerorako behar duzu. Nire lanki-
deei esker ordutegiak aldatzeko au-
kera izan dut eta horrela apustua
ondo prestatzeko. Entrenamenduko
orduez gain, ordu asko behar dira.
Erakustaile bezala nor izan duzu? 

Erakustaile hasieratik Inazio Zubel-
zu izan dut. Berak pazientzia ikara-
garria dauka. Nik uste ondoan ez ba-
daukazu babes hori oso zaila dela
entrenamenduak aurrera eramatea.
Askotan 9-10 ordu lan eginda etxera
iritsi eta ez duzu entrenamendurako
gogorik izaten, baina erakustailea
eta laguntzaileak etorri eta animatu
egiten zara. Oso sakrifikatua da, eta
laguntzaileen, etxekoen eta lagunen
laguntza beharrezkoa da aurrera
egiteko.
Aizkora munduan goranzko bidea

egin duzu etengabe. 

Hirugarren mailako txapelketan ate-
ra nintzen lehen urtean ez nintzen fi-
nalerako sailkatu. Bigarren urtean,
berriz, sailkatu eta txapela jantzi
nuen. Bigarren mailakoan ere txape-
la irabazi nuen. Hiru urtean lehen
mailara igotzea lortu nuen. Lehe-

nengo mailan egotea aizkolari guz-
tien ametsa da.
Apustua oso desberdina da? 

Apustuari begirune berezi bat ema-
ten zaio. Azkenean zuk bestearekin
aurrez aurre hartzen duzun grina da.
Txapelketa, berriz, urtero jokatzen
da eta lan polit bat egitera joan zai-
tezke, ondo prestatzeko aukerarik
izan ez duzulako edo. Baina, apus-
tua zuk aurretik hitzartu duzun zer-
bait da, eta besteari irabaztera joa-
ten zara. Oso desberdinak dira.
Xabier Zalduaren aurka apustua

jokatua zenuen eta irabazi. 

Lehengo urteko urtarrilaren 27an jo-
katu nuen. Ni oraindik oso berria nin-
tzen, apusturik behin ere egin gabe
nengoen, ez nekien nola erreakzio-
natuko nuen eta haren ondorioz ani-
matu naiz Olasagastirekin jokatzera.
Aurkaria gogorra da, ezta? 

Lehengo urtean txapelketan lauga-
rren geratu zen, eta duela lau urte
txapeldun izan zen. Gehien motiba-
tzen nauen aurkaria bera da, eta be-
rari irabaztea izugarria litzateke. Ola-
sagastik aizkora munduan egiten
duen 34. apustua da honakoa.
Apustua adostu zenutenetik luze

egin zaizu orain artekoa? 

Urtarrilean adostu genuen. Lan hori
egiteko nahiko berde geunden, eta
guztiaren beharra izan dugu presta-
kuntza on bat egiteko.

�

Villabona-Aiztondo

elkarrekin komunikatzeko egokia
delakoan. Bada, ideia, zantzu edota
susmo hori errealitate bilakatu da,
izan ere, gain horietan egin diren in-
dusketen bitartez baieztatu ahal
izan da Burdin Aroan gotorleku bat
altxatzen zela bertan.

Arkeologo eta aditu talde desber-
dinek urteak daramatzate Erroizpe
inguruetan lanean. Arkeolan funda-
zioa da horietako bat, eta Mertxe
Urteaga fundazioko eta Irungo
Oiasso museoko zuzendariaren gi-
daritzapean ari dira lanean. Duela

Gotorlekuaren
aztarnen atzetik

Arkeolan fundazioko kideek hainbat gazteluarren
laguntzaz Gazteluko Larteko gainean aurkitu dituzten

aztarnak Burdin Arokoak direla baieztatu dute 

IÑIGO TERRADILLOS GAZTELU

Gazteluko mendian antzina bazen
gotorleku bat, nafarren inbasioen-
gandik defendatzeko eraikia, eta
gaur egun, haren arrastoak atze-
maten dira». Pablo Gorosabelek
1862. urtean argitaratu zuen Hizte-
gi Historiko Geografiko Deskriba-

tzailean, Gaztelu herriari buruz hitz
horiek aipatzen zituen. Lartek edo-
ta Erroizpek garai batean gaztelu
bat hartu zutenaren ideia herriaren
beraren izenean nahiz armarriaren
irudian bizirik mantendu da. Adi-
tuek gisa horretako egitura bat erai-
kitzeko leku estrategikotzat dute,
gainera, bai defentsarako, bai eta

hiru urte satelite bidez hartutako
irudi batzuek ikusmin handia piztu
zuten eurengan. Lidar kartografiari
eta Gipuzkoako Foru Aldundiaren
ortofotoei esker oso kokaleku bere-
zia aurkitu zuten Erroizpe mendia-
ren gailurrean eta Larteko bere in-
guruetan. Gainera, irudi horiek gain
hartan hiru egitura zeudela erakus-
ten zuten. 

2012an zenbait lagin arkeologi-
ko egin zituzten, eta hala gotortze
lanekin zerikusia zuten horma zi-
mentazioak topatu zituzten. Zehaz-

ki, Larte mendiaren gailurrean hiru
egitura borobil atzeman zituzten.
Eraztun horiek hamar metroko dia-
metroa dute, eta hormak metro ba-
teko zabalera du. Hainbat zundake-
ta egin zituzten, baina, ez zuten ez
ikatzik, ez zeramikarik ez eta hezu-
rrik topatu. Ondorioz, ezin izan zu-
ten aurkitutako egitura hori datatu.

Pasa den urtean Urteaga Gazte-
lun izan zen, kultur astearen ba-
rruan Gazteluko gazteluari buruzko
hitzaldi bat ematen, eta bertaratu
ziren herritarrei bertan egiten ari zi-

ren lanen eta topatu zutenaren be-
rri eman zien. Hitzaldia amaitu zue-
nean, lan talde bat egitea proposa-
tu zuen, auzolanean Larteko tonto-
rrean lan arkeologikoak egiteko
xedez.

Zundaketak auzolanean

Deialdiak harrera ona izan zuen,
eta iazko azaroan Gazteluko hain-
bat herritar, eta berastegiar eta to-
losar batzuk, 30 inguru, elkartu zi-
ren herriko plazan. Aurreko urtean
aurkitu zuten hiru eraztunetako ba-
tean aritu ziren lanean. Estaltzen
zuen geruza kendu, eta oinplanoa-
ren erdia agerian uztea lortu zuten,
eta jarraian, egituraren erdian kata
arkeologiko bat ireki zuten. Bertan,
jatorri antropikoa zuten sedimen-
tuak topatu zituzten, ikatza, zerami-
ka eta hezur zatiak zituztenak, hain
justu. Helburua beteta, egitura be-
rriro ere estali, eta amaitutzat eman
zuten auzolana.

Hurrengo pausoa Larteko gaine-
an aurkituriko aztarnak noizkoak zi-
ren jakitea zen. Horretarako, ikatza
Suediako Uppsalako laborategieta-
ra eraman zuten, karbono 14 tekni-
karen bitartez datatu zezaten. Arke-
olan fundaziokoek emaitza jakin
bezain pronto auzolanean parte
hartu zuten boluntarioak deitu zi-
tuzten, eta iragan martxoaren 28an
bildu ziren denak Gazteluko Txispiri

Kultur Elkartean. Jakinmin handia
zegoen elkartu zirenen artean, eta
guztiak pozik geratu ziren emaitza-
rekin. Karbono 14 teknikak adierazi
duenez, Larten aurkitutako ikatza
duela 2.476 urtekoa da. Teknika
horren akats marjina 30 urtekoa
baino ez da. Beraz, datu horrek
baieztatu du inguru horretan Burdin
Aroko gotorleku bat bazela. Ondo-
rioz, garai horretako asentamen-
duen zentsuan Erroizpe-Lartekoa
ere sartu behar da, Intxur, Basa-
gain, Buruntza, Murumendi, Muru-
gain, Moru, Munoaundi eta Akutu-
koekin batera. 

Galdera ugari

Arkeologoen arabera aurkikuntza
handia da Gazteluko gainetan egi-
nikoa. Baina, era berean, galdera
asko sortu ditu, Burdin Arokoa ez
baino Erdi Arokoa izatea espero bai-
tzen aurkitu zuten ikatza. 

Arkeolan fundazioa lanean ari
den eremutik gertu Erroizpeko gai-
nean ari dira azken urteetan Aran-
zadi zientzia elkarteko kideak. Egin
dituzten lanen ondorioz, Burdin Aro-
ko harresi baten aztarnak izan litez-
keenak aurkitu dituzte. Ez dute in-

Neurria hartzen eta indusketak egiten, Larteko gainean dauden egitura borobiletan. ATARIA

tze bat izan zela gain horietan». Hu-
rrenkera hori oso luzea da, ordea,
eta ondo dokumentatzeko materia-
la behar da. Material hori lortzeko,
bertan lanean jarraitu behar da, eta
auzolanean indusketa gehiago egi-
teko asmoa dute: «Udan Larten
dauden hiru egitura edo dorre ho-
riekin egingo dugu lan, hiru astebu-
rutan; gaineko geruza edo belarra
kendu eta desestali egingo ditugu.

dusketarik egin, eta ez da datazio-
rik egin, beraz, ez dago baieztapen
zehatzik, baina, euren arabera, ga-
rai hartako h arresi baten itxura «na-
barmena» du Erroizpeko eremuan
agerturikoak.

Ez da hori, baina, urte hauetan
guztietan aurkitu ahal izan duten
aztarna bakarra. 80. hamarkadan
lantza punta bat topatu zuen Erroiz-

pen Berastegiko Migel Angel Jaure-
gik. 87,5 gramo pisatzen du, eta
183x29 mm-ko neurria du. Eusko
Jaurlaritzaren arkeologia biltegian
dago egun, eta Brontze-Burdin Aro-
koa dela uste da. Pasa den urtean,
berriz, Aranzadi elkartearekin
Erroizpen indusketak egiten ari zire-
la beste lantza punta bat agertu
zen. Lantza horrek dituen ezauga-

rriengatik Burdin Arokoa ez baino,
Erdi Arokoa dela uste dute adituek.
Iaz eginiko indusketa horietan ika-
tza ere topatu zuten, eta hori data-
tzera emateko dute oraindik. Datu
horrek hutsune ugari dituen konta-
keta honi argi pixka bat emango
dio.

Juan Inazio Hartsuaga gaztelua-
rra auzolanean aritu da Larte nahiz
Erroizpeko guneetan. Berak dioen
moduan, «gaur egun esku artean di-
tugun datuek frogatzen dutena da
Burdin Aroan eta Erdi Aroan asenta-

Poliki eta kontuz egin behar den
lana da, ez hondatzeko», dio Har-
tsuagak. Indusketa horietan mate-
rial berria edota beste egituraren
bat agertzea litzateke bai arkeolo-
goen, bai eta auzolanean parte har-
tzen ari diren herritaren nahia. «Oso
une interesgarrian dago. Polita
izango litzateke hipotesiak alde ba-
tera edo bestera eramateko mate-
riala azalduz joatea».

Goian, Larten aurkitutako ikatza, eta behean, lantzaren punta. ATARIA

Polita litzateke
hipotesiak alde

batera edo bestera
eramateko material

berria azaltzea»
JUAN INAZIO HARTSUAGA

BOLUNTARIOA

Gipuzkoako
Burdin Aroko

asentamenduen
zentsuan Erroizpe-

Lartekoa sartu 
behar da aurkikuntza

honen ostean

Erroizpeko antzinako aztarnei so

Gaur egun, Erroizpe inguruan, Gaz-
telumendiko mendigunean arkeo-
logoen hiru talde ari dira lanean,
proiektu desberdinetan: Manu Ze-
berioren gidaritzapean ari da Aran-
zadi zientzia elkarteko talde bat,
Brontzezko Aroa eta Erromatar au-
rreko garaia oinarri hartuta; Mertxe
Urteagak zuzendutako Arkeolan
fundazioko taldea Erromatar ondo-
rengo eta Erdi Aroko garaiari begira
ari da; eta, bestetik, Andoaingo Bur-
dina taldea eta Felix Ugarte espele-
ologia fundazioa daude, Manu Iza-
girreren eta Jaione Iriondoren gida-
ritzapean, Aresoko zonaldean
dagoen Ulizar kobazuloan ari dira
lanean, bigarren Burdin Aroko az-
tarnekin.

Gazteluarrek, bestalde, espe-
rientzia «berezia» bizitu zuten ira-

gan urteko abenduan. Donostiako
Intxaurrondo auzoan kokaturiko
Eusko Jaurlaritzaren arkeologia bil-
tegi orkorrera joan ziren hainbat he-
rritar. Bertan, 'Gazteluko klanekoa'
bezala izendatu duten lehen herri-
tarraren burezurra ikusi ahal izan

zuten. Ruiz Gaonak aurkitu zuen
Txispiri kobazuloan, eta datatu
gabe dago, baina, Brontzezko Aro-
an kokatzen dute, hau da, duela
bost edo sei mila urte. Alberto Gon-
zalez tolosarrak Gaztelun egiten di-

ren indusketetan parte hartzen du,
eta Donostiara eginiko irteera ho-
rretan ere izan zen. Berak dioen
moduan, «hunkigarria, zirraragarria
eta liluragarria izan zen Gazteluko
herritarrekin batera, haur, gazte
nahiz helduak, une hori bizitzea,
eta garai hartako arrastoak gure es-
kuetan izatea».

Irteera eta auzolanetako konta-
ketak nahiz Gazteluko eta Gaztelu-
mendiko berriak, argazkiak eta bi-
deoak biltzen ditu Gonzalezek
www.basozaina.com atarian. Pasa
den urteko Mertxe Urteagaren hi-
tzaldia «oso interesgarria» izan zela
eta harrera ona izan zuela gogora-
tuta, aurtengo kultur asterako pro-
posamena luzatzen dio Txispiri ku-
tur elkarteari: «Oso polita litzateke
inguru horietan lanean ari diren
hiru arkeologia taldeak elkartzea,
eta bakoitzak bere aurkezpena egin
ostean, solasalditxo ireki bat egitea
guztiok batera». 

Mendeen iragaiteak estali duena
agerian uzten, eta pixkana, aurki-
kuntza txikiak zein handiak egiten
dituzten heinean, azalpenak ema-
ten saiatuko dira adituak Gazteluko
zonalde horretan, orain arte bezala.
Horrela, egun hutsik edo erdi hutsik
dauden historiako orrialdeetan,
gure arbasoak nolakoak ziren, zer
egiten zuten, nola eta non bizi zi-
ren... idatzi ahalko da.     ‘Gazteluko klaneko’ burezurra. ATARIA

Oso polita
litzateke

Gaztelun ari diren hiru
arkeologo taldeekin

solasaldia antolatzea»
ALBERTO GONZALEZ • BOLUNTARIOA

utzi, eta beste kata bat ireki ge-
nuen, egitura horren erdian. Oso
zorte handia izan genuen, izan ere,
pixka bat industu ostean, ikatza
zuen geruza agertu zen, eta baita
zeramika puska txiki bat eta hezur
bat ere. Ikatza hori aztertzera bidali
genuen, eta esan berri digute duela
2.500 urtekoa dela. 
Gazteluarrekin bildu zarete berria

emateko. 

Data jakin dugunean, Gaztelura
itzuli gara, eta indusketetan auzola-
nean parte hartu zuten herritarrei
eman nahi izan diegu berria inori
baino lehen.
Eta, orain zer?

Hemendik aurrera lanean jarraitu-
ko dugu egitura borobil horiekin.
Helburua da  gotorlekuaren ezauga-
rri gehiago ezagutzen joatea. Horre-
tarako, indusketekin jarraituko
dugu. Auzolana errepikatu nahi
dugu aurrekoan egin moduan, he-
rritarrekin, oso esperientzia polita
izan baitzen denontzat.

Mertxe Urteaga • Arkeolan fundazioko zuzendaria

«Aurkikuntza honekin, 
hamaika dira Gipuzkoan 

Burdin Aroko gotorlekuak»

Mertxe Urteaga Arkeolan fundazio-
ko eta Irungo Oiasso museoko zu-
zendaria da. Urte ugari daramatza
Gazteluko zonalde horretan lane-
an, garai batean han gaztelu bat ba-
zela erakusten duten aztarnen bila.
Espero ez zenuten aurkikuntza

izan da.

Hasiera batean gure helburua zen
gaztelu baten arrastoak topatzea,
antzina Gaztelun gotorleku bat ba-
zela frogatzea. Gertatu da egin ditu-
gun indusketen bidez topatu ditu-
gun arrastoak espero genituenak
baino zaharragoak direla, Erdi Aro-
ko gaztelu baten arrastoak aurki-
tzea espero baikenuen.
Zergatik da garrantzitsua aurki-

kuntza hau?

Indusketen bidez aurkitu genuen
ikatzak frogatu du Burdin Aroko go-
torleku bat izan zela han, eta hori
aurkikuntza galanta da. Gipuzkoan
Burdin Aroko hamar gotorleku eza-
gutzen ziren orain arte, eta azken
aurkikuntza honekin hamaika dira.

Gotorleku bat izan zela nahiko

argi zenuten.

2011n egitura borobil baten horma
topatu genuen Larten. Metro bate-
ko zabalera duen horma. Hainbat
azterketa egin eta gero, konturatu
ginen haren aldamenean bazela
beste egitura borobil bat, eta ondo-
an beste bat. Hiru, guztira. Orduan
ikusi genuen hura ez zela egitura
arrunt bat. 2013ko urrian hitzaldi
bat ematera joan nintzen Gaztelu-
ra, eta bizilagunei proposatu nien
auzolanean aritzea Larteko tonto-
rrean. Hiru egitura borobilak topatu
genituen lekura joan ginen, eta ho-
rietako baten goiko geruza kendu
eta bistaratu genuen. Horma ikusi-
ta, garbi zegoen han ez zegoela ar-
gamasarik, ez zegoela porlanik, be-
raz, horrekin aukera batzuk bazter-
tzen dituzu. Goi Erdi Arokoa izan
zitekeen, eta baita Burdin Arokoa
ere.
Eta, azkenean, Burdin Arokoa.

Uztai baten oinplano erdia agerian

Pello Joxe Aranburu
Etno-historialaria

Norteko Trenbideak Madril eta
Paris hiriburuak elkartzen zi-
tuenez, proiektu egileek le-

hen km-a Madrilen ipini zuten beza-
la, Tolosako eremua, Artzabaltzako
mugarrian, 594’1 km-tan hasi eta
598’8 km-tan amaitu zuten, Her-
nialdeko Bentan edo Zuloaga fon-
dan. Ibilbideak guztira 4’7 km-ko lu-
zera zuen eta planoak hiru zatitan
banatu zituzten: Tolosaren mende-
baldea, zentroa eta ekialdeko tren-
bidea izendatuz. 

Tolosari tratamendu berezia
eman zitzaion planoak egiteko or-
duan eta aztertzerakoan ere antze-
ko zerbait egin genuen. Aipatu ere-
mua Alegiako mugatik Hernialde-
raino oso-osorik bakarrik hartu
zuten, Alegia-Arribakieta, Arribakie-
ta-San Frantzisko komentua eta
San Frantzisko-Hernialde. Trata-
mendu aldetik ere, erdiko zatian
plano oso berezia egin zuten, ta-
maina eta numero bereziak baititu,
Tolosako Geltokia deituz. Artikulu
honetan banaka landuko dira hiru
zatiak. 

Plano horiek Tolosako udal artxi-
boan gorderik aurkitu genituen. Ta-
maina aldetik, izara planoak dira,
luzeak eta zabalak. Erreproduzitze-
ko orduan zailtasun bereziak dituz-
te: metro bateko zabalera eta ha-
mabi metroko luzera. Luis Mari In-
tza eta biok bideratutako CD
batean ikus daitezke gure liburuan:
Norteko Trenbidearen eraikuntza,
ebaluaketa eta ondorioak Gipuzko-
an. Tolosako udal artxiboko ardura-
dunari esker plano tzar haiek erre-
produzitu genituen.

Tolosaren mendebaldeko 

trenbidearen planoa 

Artzabaltza baserri ondotik behera
hasi zuten, lerro beltz batez, PT si-
gla eta zenbakiez  adierazten da

trenbidearen erdigune eta neurri li-
neala, alboan paraleloki ezarritako
beste bi lerroek besterendu ziren
alorren eremua gehituz. Trenbidea
zutoin edo piketeetan banatu zu-
ten, bi zutoinen arteko gunea ehun
metrokoa izanik. Horrela neurtu zu-
ten ibilgu osoa. Trenbidearen zaba-
lera, ordea, oso erreferentzia irre-
gular eta, lehen esan dudanez, bes-
te bi lerroez markatu zuten
Tolosako eremuan. Ezkerreko lerro-
ak, goitik beherako norantzan,
mendi aldeko trenbide-eremua
adierazten zuen eta nahikoa kons-
tantea, PT-tik 10-18 metrokoa zen
bezala, eskuinekoa oso aldakorra
izan eta hiru unetan 4-5 metrotara
murriztu behar izan zuten, Leintz-
Irun errepide nagusia eta Oria ibaia-

Historia 

Norteko
Trenbidearen

Tolosako planoak

Norteko Trenbidearen Tolosako planoa.

ren gertutasunak eraginik. Bestal-
de, trenbidearekiko ezker-eskuine-
ko bi alboetan bidexkak proiektatu
ziren zenbait unetan. Gainera, Isas-
tegieta-barrena edo Bidaurreta ba-
serri azpiko, askotan Artzabaltza tu-
nela deituaren bi ahoetan eta Arri-
bakietan errepide nagusia eta Oria
ibaia desbideratu behar izan zituz-
ten. Tolosaren mendebaldeko tren-
bideak errepide, bide, erreka, men-
di eta alorrak zeharkatu zituen, era-
gozpen bakoitzari irtenbide berezia
emanez: bost edo sei aldiz zeharka-
tuko zituen errepide eta gurdibidee-
tan paso-nibela, gaineko edo azpi-
ko zubien irtenbideak erabili ziren.
Trenbidea eraiki aurreko egoera to-
ponimikoa ezagutzeko ia derrigo-
rrezko informazio iturri dira aipatu
planoak.

Horrela, Artzabaltza baserri on-
doan paso-nibela ezarriko zen ba-
rrera, guarda, txabola eta baratza
batekin. Artzabaltza tunelaren
ekialdeko ahoan trenbideak errepi-
de nagusia gainetik zubi baten bi-
dez zeharkatuko zuen. Olarrainen
bi errepideak, 1 Nazionala, lehen

aipatua eta Azpeitikoa elkartzen zi-
ren unean, trenbidearen azpitik pa-
satuko zen Benta-andi aldera. Han-
dik Arribakieta bitartean ere trenbi-
de gaineko bi zubi eraikiko ziren
Urkizurako bi gurdibide errespeta-
tzeko. Arribakieta ondoan bazen
beste gurdibide bat, trenbideak
moztu eta bertan behera geratuko
zena. Arribakietak historia luzea du
eta beste egun batean ariko naiz.

Tolosako tren-geltoki edo 

zentroko trenbidearen planoak

Arribakietatik behera San Frantzis-
ko komentura arte jarraitzen zuen
eta eremuari tratamendu oso bere-
zia eman zioten. Seiehun metro lu-
zeran eta zabaleran hirurogeita hiru
metro zituen geltokia egiteko ange-
luzuzen babestu bat proiektatu
zen. Alor besterentzeari zegokio-
nez, berriz, errepide nagusitik San
Esteban auzoaren zati laua ia dena
bereganatzeko asmoa izan zen.
Auzo hura eta geltoki-gunea muga-
tzeko, alboko bidezidor bat proiek-
tatu zen. 

Planoan ageri denez, oso baka-

nak ziren San Esteban auzoko erai-
kuntzak Berasabi eta Illiri baserriak
besterik ez. Planoan ez da marka-
tzen San Frantzisko komenturik
ere. Hori bai, lur-eremu osoa mini-
fundioz josia eta alor guztiak maiz-
terrek erabiltzen zituzten. Bestalde,
trenbideak aipatu auzoan bi erreka
eta bi bide behintzat moztu zituen.
Horien konponbidetzat paso-nibel
bakarra ageri da.

Tolosako ekialdeko trenbidea

eraikitzeko, hirugarren planoa 

San Frantzisko komentutik Hernial-
deko mugaraino jarraitzen zuen,
trenbidearen erdigunea eta luzera
adieraziz. Lehen gunean trenbide-
ak leku oso hertsia zeharkatuko
zuen, Montesku azpiko lubaki eta
Tolosako eraikinen tarteko zirriki-
tua. Arazo franko eman zituen estu-
gune hark ere. Montesku edo men-
di aldetik ia ibilbide osoan eta irre-
gularki batzuetan alboko lau
metroko bidea eta beste batzuetan
zanga edo erreten sakona eraiki be-
har zen, mendiak emango zuen ur-
emariari aurre egiteko. Trenbideak
errekatxo bat zeharkatu eta bost
bide moztuko zituen, baina, arazo
haien konponbiderako planoan
tren-azpiko paso bakarra ageri da.

Plano horretan Tolosaren eremu
osoa ia populaketarik gabe ager-
tzen da, hiru gune laburretan zeu-
den eraikin batzuk, Olarrainen, Alde
Zaharrean eta Belaten. Planoan
agertzen diren eraikuntzen aipa-
menak adierazi ditut: Artzabaltza
baserria eta labea, Bidaurreta edo
Isastieta-barrena, Olarraingo errota
eta auzo berean bost eraikuntza,
bat fabrika zelarik, San Esteban
auzo osoan izenik gabeko lau erai-
kin, bat Alliri baserria izango zela
uste dut, Alde Zaharrean Justizia-
jauregia eta beste bost eraikin, Be-
laten, berriz, hamar bat eta Zuloaga
baserriarekin amaitu zuten.

KONTZERTUAK

Kantaldia. Apirilak 25, ostirala. Iba-
rrako lau musikari kantuan ariko dira:
Santos Agirrezabala, Juan Antonio Ro-
drigez, Zoren Basualdo eta Jon Ijurko.
Ibarrako Txumitxa taberna (21:00).
Katez eta Governors. Apirilak 25, os-
tirala. Hilabete Berdearen barruan an-
tolatutako kontzertua. Anoetako Gazte-
txea (23:00).

ELKARTASUNEZKO AZOKA

Apirilak 25 eta 26, ostirala eta la-

runbata. Antolatzailea: Maiatzak 20,
Saharar Herriaren Lagunen Elkartea.
Neska mutil saharar talde batek uda
gure artean igaro dezan antolatzen dute
azoka. Tolosako kultur etxean (10:00-
14:00 eta 17:00-20:00).

LIBURUEN MERKATU TXIKIA

Apirilak 28, astelehena. Anoetako li-
burutegian bikoiztuak eta xahutuak dau-
den hainbat liburu kalera aterako dituzte
prezio sinboliko batean salgai jarriz. Uda-
letxearen arkupeetan (17:30-
19:30). Asteartean eta asteazke-
nean ere mahaia egongo da.

AIZTONDORA EGUNA

Apirilak 26, larunbata. Aiztondo
bailaran urtero errepikatzen den
preso eta iheslarien eskubideen al-
deko eguna, aurten Larraulen egin-
go da. Egitaraua: 10:30. Prentsau-
rreko instituzionala. 11:00. Pilota partidak. 13:00. Ekital-
dia. 14:00. Bazkaria. Ondoren, kantu saioa. 17:00. Toka
eta bolo desafioa haur eta helduentzat.

IRTEERAK

Aizkardi Mendi Elkartea. Apirilak 27, igandea. 26 kilo-
metroko ibilbidea egingo dute, Gernikatik San Pelayora.
Gaztelugatxera joateko aukera ere izango da. 07:00etan
Amasa-Villabonako Olaederrako kiroldegian hartuko dute
autobusa, eta Gernikatik hasiko da ibilbidea. 
Langostino Moto Elkartea. Apirilak 27, igandea. Iba-
rrako plazatik abiatuko dira 09:30ean motozaleak eta
Beasain, Zerain, Arrasate, Oñati, Eskoriatza, Landa eta
Agurain igaroko dituzte.

IKASTAROAK ETA TAILERRAK

Haurrentzako zirko eta antzerki

tailerra. Apirilak 25, ostirala, Asvine-
nean, Adunan, 11:00etatik 13:00eta-
ra. Hirugarren eta azken saioa izango
da.
Aste Santuko txotxongilo taile-

rra. Apirilak 25, ostirala, Tolosako To-
pic zentroan, 09:00etatik 13:00etara.
6 urtetik aurrerako gaztetxoak buzti-
narekin pertsonaiak sortu eta haue-
kin istorioak asmatzeko tailerra. Az-
ken saioa izango da.
Autoestimu eta jabetze tailerra.

Dinamizatzailea: Pepa Bojo. Egunak:
apirilaren 28tik ekainaren 16ra
arte. Astelehenak. 8 saio. Ordua:
15:00etatik 17:00etara. Lekua: To-
losako kultur etxea. Hizkuntza: gaz-
teleraz. Izen-ematea: 943670383
zenbakian edo berdintasuna@tolo-
sakoudala.net helbidean.
Batukada feminista tailerra.

Dinamizatzaileak: Arantxa Vicedo
Rubio eta Ainara Sarasketa. Egu-

nak: apirilak 28; maiatzak 5 eta 19; ekai-
nak 9. Astelehenak. Ordua: 18:30etik
20:30era. Lekua: Tolosako Ferialekua,
San Esteban Auzoa. Hizkuntza: Elebidu-
na. Izen-ematea: 943670383 zenba-
kian edo berdintasuna@tolosakouda-
la.net helbidean.

IBARRAKO 

I. MUS TXAPELKETA HERRIKOIA

Apirilak 25, ostirala. Kanporaketa Atari tabernan jo-
katuko da, 22:00etan hasita. Izena emateko deitu 943
67 53 74 zenbakira.

TOLOSA  KANTARI

Apirilak 26, larunbata. Tolosa Kantari kantu jira ka-
lez kale ibiliko da, Maria Luisa Agirre Doktorearen pla-
zatik abiatuz (12:00).

IKUSKIZUNAK

Potxin eta Patxin pailazoak.

Apirilak 25, ostirala. Oihan kolo-
retsua emanaldia eskainiko
dute. Ibarrako kultur etxea
(17:00).

agendaagenda

DEIALDIAK

TOPA plataformaren batzarra. Apirilak 26, larun-
bata. Deialdia egiten dute plataformatik herritarrak
parte hartzera joateko. Tolosako kultur etxea (12:00).
2014ko proiektuen berri emateko batzarra. Api-
rilak 28, astelehena. 2014an egiten ari diren eta egin-
go diren inbertsioen berri eman nahi die herritarrei Zi-
zurkilgo udal gobernuak. Horretarako batzar baterako
deia egiten die, 19:00etan, Atxulondo kultur etxean.

ERAKUSKETAK

Mariren argi bilgarrian. Tolosa, Aranburu jauregia.
Erakusketa kolektiboa, Algareki elkarteak antolatuta
eta Pascale de Gilbert-en ardurapean. Inaugurazioa
martxoaren 28an, 19:00etan. Maiatzaren 3a arte.
Emakumea eta Errepublika. Tolosa, Aranburu jau-
regia. Tolosako Foro Errepublikanoak antolatuta. Api-
rilaren 26a arte.
Vietnam-eko ur gaineko txotxongiloak. Tolosa,
Topic museoa. Urriaren 5a arte.
Ainara Aspiazu Aduriz 'Axpi'. Tolosa, GKo Gallery.
Apirilaren 26a arte. 
Rafael Ladron. Alegia, Erretirodunen taberna. Maia-
tzak 31 arte.

ZINEMA

El último de los injustos. Apirilak 25, 
ostirala (20:30). Tolosako Leidor aretoan.
Ocho apellidos vascos. Apirilak 25, 
ostirala (22:00); apirilak 26, larunbata
(19:30 eta 22:00); apirilak 27, igandea
(19:30) eta apirilak 28, astelehena (19:00
eta 21:00). Villabonako Gurea aretoan.
El Gran Hotel Budapest. Apirilak 26, 
larunbata (19:30 eta 22:30) eta apirilak
28, astelehena (20:30). Tolosako Leidor
aretoa. 
La Bella y la Bestia. Apirilak 27, igandea
(17:00). Tolosako Leidor aretoa.
Bram Barrabas. Apirilak 27, igandea
(17:00). Filma euskaraz izango da. 
Villabonako Gurea aretoa.
Philomena. Apirilak 27, igandea (19:30
eta 22:00). Tolosako Leidor aretoa.

aagendaagenda

AMASA-VILLABONA

MENDI LASTERKETA

Apirilak 27, etzi

10:30. XXII. Loatzo Igoera-Jaitsiera.
Amasako Uxo-Toki elkartetik abiatuko
dira korrikalariak. 9,7 kilometro egin
beharko dituzte. Izena emateko egu-
nean bertan elkartera joan behar da,
09:00etatik aurrera.

PILOTA

Apirilak 27, etzi

11:00. 50. Enrique Abril Errebote Txa-
pelketako-Kutxa Sariko finala jokatu-
ko da Villabonako Errebote plazan. Lu-
zaz Gazte (Donibane Lohizune) eta
Zubietaren kontrako finala ikusteko
aukera izango da. Eguraldiak hala uz-
ten badu bederen, eguraldi txarrare-
kin eta plaza bustita badago bertan
behera geratzeko arriskua baitago.

ASTEASU

PILOTA

Apirilak 27, etzi

16:00. Aiztondoko XVII. Pilota Topake-
tako eta nesken palako finalak. Usa-
rrabi frontoian. Sarrera doakoa da.
Txapelketa aurrebenjaminetatik hasi
eta infantil mailara arte jokatu da es-
kuz eta pala, eta alebin mailako eta
jubenil mailako neskak ere ariko dira.

TOLOSA

AIZKORA

Apirilak 27, etzi

12:00. Jon Irazu zizurkildarrak eta Jo-
xemari Olasagasti igeldoarrak aizkora
apustua jokatuko dute zezen plazan.
12 oinbiko ebaki beharko ditu bakoi-
tzak eta 6.000 euro jarriko ditu alde
bakoitzak.

SASKIBALOIA

Apirilak 25, gaur

09:00. TAKEk antolatutako Aste
Santuko Super Eko Txapelketaren fi-
nalak jokatuko dira Usabalen.
09:00etatik 13:00etara bitartean
jokatuko dira. Finalak jokatzeaz
gain, zenbait opari zozketatuko dira
parte-hartzaile guztien artean.

ARETO FUTBOLA 

Apirilak 26, bihar

18:00. Laskorain – Goierri, nazio-
nal mailakoa, Usabal kiroldegian.

ESKUBALOIA 

Apirilak 26, bihar

12:00. Tolosa C.F. - Bidasoa, 
infantil mutilak, 
Usabal kiroldegian.
16:00. Tolosa C.F. - Ereintza, 
junior mailakoa, Usabal kiroldegian.

kirolagendakirolagendakirolagendakirolagenda

Urria arte Tolosako Topic museoan aldizkako erakusketa
berria ikusi daiteke: Vietnamgo ur gaineko txotxongiloak.

Teknika berezia erabiliz ur gainean mugitzen diren
txotxongiloak dira, mundu osoan bakarrak

IMANOL GARCIA LANDA
TOLOSA

Topic museoaren aldizkako erakusketara
sartzerakoan, Mua Teu pertsonaiak egiten
dizu harrera. Bera da Vietnamgo ur gaineko
txotxongiloen ikuskizunetan aurkezle lanak
egiten dituena. Lodikotea eta gaztea, zeru-
tik jaitsitako bufoia da, eta Vietnamgo he-
rriaren umorea eta baikortasuna islatzen
ditu. 

Maria San Sebastian Topic museoko ar-
duradunak azaldu duenez, erakusketan
agertzen diren txotxongiloen berezitasuna
beste inon erabiltzen ez den teknika batez
mugitzen direla da: «Vietnamgo ur txotxon-
giloak teknika tradizional batez erabiltzen
dira, aspaldidanik beste inon erabiltzen ez
dena. Dirudienez, Txinan, eta Afrikan ere,
XI. edo XII. mendean bazeuden ur txotxongi-
loak, baina hortik aurrera Vietnamen baka-
rrik egiten da». 

Ikuskizunetan banbu makilekin, bi metro
eta erdi ingurukoak, mugitzen dira txotxon-
giloak. Horretarako, txotxongilolariak bular
ingururaino ur barruan sartuta egoten dira,
eta oihal baten atzean; beraz, ez zaie ikus-
ten, eta txotxongiloak benetan ur gainean
bizirik daudela dirudite. Txotxongiloak egu-
rrezkoak dira eta flotagailua izaten dute ur
gainean egotea errazteko. «Mugimendu
asko ez dituzte artikulatzerakoan», dio San
Sebastianek, «baina ikuskizuna oso ikusga-

Txotxongiloen 
dantza ur gainean

rria da, oso koloretsua baita, txotxongiloek laka
dute eta beraz oso distiratsuak dira. Ikuskizunean
musika, sua, banderak... erabiltzen dituzte eta
oso dinamikoak dira». 

Museoan erakusten den aldizkako 13. erakus-
keta da, eta kasu honetan, materiala museorena
da. «Batzuetan kanpotik ekarri ditugu erakuske-
tak, eta beste batzuetan saiatu gara gure bildu-
man ditugunekin erakusketa antolatzen», azaldu
du San Sebastianek. Txotxongiloak museoaren
parte izatera iritsi zireneko istorioa berezia da: «Ti-
tirijai jaialdira etorri zen konpainia, bitan, 2002an
eta 2007an. Guk normalean konpainia bakoitzari
hemengo gastu guztiak ordaintzen dizkiogu, bai-
na bidaiak ez. Beraientzat Vietnamera itzultzea
txotxongilo guztiekin oso garestia zen. Beraz,

nahiago zuten saldu, eta gero etxera
bueltatu eta beste set bat muntatu.

2007an museoko arduradunak
bilduma osatzen ari ziren, bai-
na gauza batzuk falta ziren eta
aukera hau ona iruditu zitzaien
bilduma osatzeko. Eta horrela-

xe pasatu ziren museoaren
parte izatera».

Aspaldidanik zuten as-
moa erakusketa hau egi-
teko. «Oso bilduma bere-
zia da», dio San Sebastia-
nek. «Normalean jendeak
ez du erlazionatzen txo-
txongilo bat hemen ikusi-
ko duenarekin. Espero

dugu, udan gerturatzen di-
ren guztientzat, turistentzat
batez ere, bisitatzera etor-
tzeko erakargarria izatea.
Gure publikoa aldatu egi-

ten udan eta urtean zehar etortzen direnen arte-
an, eta agian deigarriagoa da erakusketa hau
beste batzuk baino». San Sebastianek azaldu
duenez, zenbait bisitari bereziki erakusketa ikus-
tera joan dira, eta hori normalean ez zaiela gerta-
tzen azaldu dute. 

Sarrera berdina da bai museoa ikustera joate-
ko baita aldizkako erakusketa ikusteko. «Ezin da
jakin zenbat doazen bata, bestea edo dena ikus-
tera. Ez ditugu bost urte bete eta oraindik jendea
museoa ikustera dator», azaldu du San Sebastia-
nek. «Bestalde, badago jendea bueltatzen dena,
aldizkako erakusketa berria ikustera, eta hori
oso garrantzitsua da». Aldizkako erakusketek
museoari «bizia» ematen diotela esan du San Se-
bastianek: «Lehen urtean zehar hiru egiten geni-
tuen, baina krisia dela eta orain bi egiten dira. Al-
dizkako erakusketekin saiatzen gara jendearen
interesa pizten».  

Ura, ezinbesteko elementu

Muntai guztietan beti dago zerbait pixka bat
zailagoa dena. «Kasu honetan ura izan da»,
azaldu du San Sebastianek. «Ondo pentsatu
behar genuen txotxongiloak bere ingurune
naturalean nola jarri , hau da, urarekin, eta
gero hori nola mantendu». Bost gune plante-
atu zituzten, eta ur gutxi jartzea, zentimetro
bateko altura gutxi gorabehera. «Izan geni-
tzakeen arazoetan pentsatzen hasi ginen:
guneak egurrezkoak direnez, agian ura filtra-
tuko zela pentsatu genuen eta izorratuko
zela, eta beraz plastikoarekin ondo isolatu
genituen. Ustezko beste arazo bat uraren
usaia zen; erakusketa bost-sei hilabete egon
behar denez, ura geldi geratuko da eta agian
usain txarra hartuko du; horretarako akua-
rioetarako erabiltzen diren motor txiki horie-
tako bat hartu genuen, ura garbitzeko as-
moz. Baina egia esateko ez du ur sakontasun
handirik, eta beraz ez du asko funtzionatzen.
Azkenean, benetako arazoan ez genuen pen-
tsatu, hau da, ura lurrundu egiten dela. Beti
suertatzen da zerbait pentsatzen ez duzu-
na». 

24  Agenda

Bideoa. 

Vietnamgo ur gaineko

txotxongiloen 

erakusketa ikusi 

irudi hau eskaneatuz.

Ur gaineko txotxongiloen ikusga-
rritasuna bere mugimendua da.
Erakusketan hori ezin denez jaso,
bideo bat jarri dute gelaren izkina
batean, eta bertan ikuskizun bat ja-
rraitu daiteke. «Txotxongiloak pieza
bezala jarrita daude erakusketan,
eta oso garrantzitsua da ikustea
nola mugitzen diren, nola izaten
den antzezpena. Nahiz eta hitzekin
azaldu, zaila da ideia bat egitea
ikusten duzun arte, eta horregatik
jarri dugu bideoa. Erakusketa hone-
tan bereziki garrantzitsua da». 

Erakusketan katalogoa dute,
ikuskizunean azaltzen diren esze-
nen arabera antolatuta, eta horren
arabera ere antolatu dituzte gune-
ak. Hiru eszena talde daude: egu-
neroko bizitzarekin lotutakoa, hau
da, nekazariak arroza landatzen,
edo kirol estropadak egiten; gero
eszena mitologikoen ingurukoak,
hau da, maitagarriekin edo anima-
lia mitologikoekin; hirugarren mul-
tzoan eszena historikoak edo le-
gendarioak dira. 

Non: Tolosako Topic museoa.
Noiz arte: Urriaren 5a arte
dago ikusgai.
Ordutegia: Asteartetik osti-
ralera, 11:00-13:00 eta
16:00-19:00; larunbata,
igande eta jai egunetan,
11:00-14:00 eta 16:00-
20:00. Ekaina eta iraila arte-
an, biak barne, egun guztie-
tan 11:00-14:00 eta 16:00-
20:00. Astelehenetan itxita.

Sarrera: 3 euro; 2-12 urte
artean, jubilatuak eta langa-
betuak, 1,5 euro; ICOM-eko
kideek eta irakasleak, doan.
Erakusketa iraunkorra ikus-
teko aukera ematen du sa-
rrerak.

Datuak

Aste Santuko datuak Tolosaldean
Aste Santu hauetan (2014-04-17tik
2014-04-21era) Tolosaldean guzti-
ra 1189 bisitari artatu ditugu. Zifra
hau aurreko urtekoa baino baxua-
goa da eta bi turismo bulegoetan
nabaritu da beherakada, aipatze-
koa, beherakada handiena eskual-
deko eta Gipuzkoako bisitarietan
nabaritu dela. Zorionez, estatuko
eta atzerriko bisitariak zertxobait

igo dira eta okupazio datuak positi-
boak izan dira. Ostegun Santutik
astelehenera bitartean artaturiko
bisitariak zehazki 325 izan dira To-
losan eta 864 berriz Abaltzisketan.
Eguraldi onak bisitari asko erakarri
zituen Txindokiko Itzaleko informa-
zio puntura, gehienbat gipuzkoa-
rrak eta eskualdekoak. Tolosako
erabiltzailea berriz neurri handiago-

an turista edo bidaiaria da. Estatu-
ko turisten igoerari dagokionez,
%7koa izan da eta ez dago lotuta
gure bezero nagusienei ( katalunia-
rrak eta madrildarrak) baizik eta
bestelako erkidegoetatik etorri di-
ren bidaiariei, hala nola, Andaluzia,
Kantabria, Kanariar Irlak, Errioxa,
e.a. eta oso banaturik daude jato-
rriak. 

Gehien errepikatzen den profila
familiena da, 2 heldu eta 2 haurrez
osatua.

Museoak eta bestelako ekimenak

Eguraldi ona ez da izaten museoak
bisitatzeko aitzakia onena baina
hala ere datuak ez dira txarrak izan.
Gorrotxategi Museoa 146 pertsonek
bisitatu dute turismo bulegotik es-
kaini diren bisita gidatuen bitartez
eta Topic Museora berriz 270 pertso-
na gerturatu dira.

Bestalde, azpimarratu nahiko ge-
nuke Gorrotxategi, tradizio gozoa es-
perientzia, Basquetour, Turismoaren
Euskal Agentziak hautatua izan zela
Aste Santuan egin den lehen saiake-
ra gisa. Euskaditik hautaturiko espe-
rientzia hauek zuzenean saldu dira

Euskadiko hainbat turismo bule-
go, hotel eta nekazalturismoetan
Aste Santuko egunetan, ekimen
hauek gehienetan bidaiariak bere
helmugan dagoenean erosten bai-
titu. Gure kasuan, froga honen
emaitza ezin hobea izan da, Eus-
kadi Reception, esperientzia
hauek saldu dituen bidai agentzia-
ren bitartez, 9 erreserba jaso bai-
kenituen.

Aipatu beharra dugu baita ere,
ireki berri den Tolosaldeko BTT
Zentroaren bizikleta eta GPS alo-
kairuaren zerbitzua ere estreinatu
dela lehenengo bezeroekin eta
gustura geratu direla.

Karakol dastatzea ere inoiz bai-
no lehenago bukatu omen zen eta
jende asko hurbildu zen.

Okupazioa

4 gauen ( ostegunetik igandera)
bataz besteko okupazio tasa ne-
kazalturismo eta landetxeen ka-
suan %75ekoa izan da, aurreko
urtearekin alderatuta, %10eko
igoera izan du. Gipuzkoan gertatu
den igoerarekin bat egiten du
%10 honek eta dirudienez, egu-
raldi onak eragina izan du beste-
ak beste. 

Hotel eta Pentsioetan berriz ba-
taz bestekoa %63koa izan da, oro-
korrean, aurreko urtearekin alde-
ratuta zertxobait jaitsi da nahiz
eta desberdintasunak handiak di-
ren pentsioetatik hoteletara, az-
ken hauen bataz bestekoa askoz
altuagoa baita pentsioekin alde-
ratuta.

Tolosaldea
Garatzen

Turismo Saila

HAURRAK GAZTEAK HELDUAK ERRETIRODUNAK ZEHAZTU GABE BISITARIAK

396 104 620 58 11 1.189

26

Iritzia

28  Iritzia    

Aritz Larreta Bereziartua
Irakaslea

Irakasleoi gauza asko «gertatzen» zaizkigula esan ge-
nuen aurrekoan, alegia, lanean ari garenean, egunero-
ko harremanetan (ikasle-irakasle, irakasle-guraso, ira-
kasle-irakasle, irakasle-zuzendaritza...) mugimendu
emozional asko izaten ditugula. Bada, aurreko hartan
bezalaxe, mugimendu emozional horietaz idatzi nahi
nuke gaurkoan ere.

Mugimendu emozionalak, baina, ez zaizkigu guri, ira-
kasleoi bakarrik gertatzen; guraso eta ikasleak ere ez
dira «libratzen». Mugimendu emozional horiek ulertze-
ko eta kudeatzeko gero eta tresna eta baliabide gehia-
go ditugu. Urrutira gabe, gure ikastolan, Laskorainen,
Adimen Emozionala da baliatzen dugunetako bat. Badi-
ra urte batzuk gure ikastolan ildo honi heldu genionetik,
eta hezkuntza-komunitate guztira (ikastolako langile,
guraso, ikasle...) zabaldua dugu, jada. Adimen Emozio-
nalak, besteak beste, helburuok ditu: norbere emozio-
en kontzientzia hartzea, horiek erregulatzea eta gaine-
rakoekin harreman osasuntsuak izatea. Helburu ede-
rrak, bai, baina esatea errazagoa da...

Adimen Emozionalaz gain edo horren osagarri, bada
eskoletan gero eta indar gehiago hartzen ari den beste
lan-ildo bat ere: Pedagogia Sistemikoa. Honek dio, per-
tsonok sistemaren baten parte garela beti (eskola-siste-
ma, familia-sistema...), eta sistema horiek oso kontuan
hartu beharrekoak direla eta, bereziki, familia-sistema.
Beraz, paradigma edo ildo «berri» honek proposatzen
duena da, irakasleok familia-sistema, izan geurea pro-
pioa edo ikasleena, oso kontuan izan behar dugula, hau
da, begi onez ikusi eta onartu egin behar ditugula fami-
lia-sistemak. Oso ongi! Oso polita! Baina nola demontre
egiten da hori? Ea Atariako nire hurrengo zutabean
erantzunen bat edo beste emateko gai naizen!!!

Irakasleon
etengabeko
formazioa (II)

Jordi Evole 
etorriko ote da
Tolosaldera?

Oier Urkola Arozena
Gaztea

La Sexta-ko aurkezleak saio polita egiten du igandero
hango eta hemengo ustelkeriak azalduz eta egia esan
behar bada ni neroni zur eta lur geratu naiz askotan. Us-
telkeria kasu askotan egiten dituzten trikimailuak harri-
garriak dira; errealitatetik baino Hollywoodeko pelikule-
tatik izaten dute gehiago. Bada, antzeko zerbait gertatu
da Tolosaldeko Asuncion klinikarekin eta Jordik Evole
gure eskualdera etorri zain bagaude gureak egin du.

Ez gara Australiako kanguruen inguruan ari, gure
bihotzekoak eta gure lepauztaiak daude jokoan. Gure
osasuna da jokoan dagoena eta guri dagokigu gure osa-
sunaren alde borrokatzea. Eskailerak igo eta jaisteko
izan ohi dira eta gure esku dago Jesus Gomez Montoya
eta bere lagunen benetako aurpegia azaleratzea. Gure
esku dago Inviza eta antzeko enpresen atzean dagoen
mamua erakustea. Gure esku dago pribatizazio proba
hau proba hutsean geratzea eta noski, gure esku dago
Tolosaldean kalitatezko osasun zerbitzu publikoa iza-
tea.

Aurrekoan Gipuzkoako Batzar Nagusietan aurrera
atera zuten osoko zuzenketak ere bultzada emango dio
Tolosaldean bizi-bizi dagoen dinamikari. PPk, Asuncion
Guerra buru zuela (izena behintzat egoki jarria dauka),
EH Bilduren laguntzaz urtebeteko epean gure eskualde-
rako Osakidetzako sare publikoan egongo den ospitale
bat bermatzea eta 2011. urtera arte espezialitateen an-
bulatorioan martxan zeuden espezialitate guztiak man-
tentzea edo berreskuratzea eskatu zion Eusko Jaurlari-
tzari.

Gero eta gehiago gara eta lanean jarraitu besterik ez
zaigu geratzen, iritsiko da uzta jasotzeko garaia. Buka-
tzeko, TOPA egiten ari den lana eskertu nahi nuke, ez
baita batere erraza horrelako gai korapilatsuak horren
zuzen eta argi azaltzea.

Egin dezagun TOPA osasunaren alde!

29

Agustin Amiano Gurrutxaga
Irakaslea

Oso ume nintzela utziko nuen kanpa-
mendua, halako oroitzapen izpi ba-
tzuk badatozkit halere. Nonbait bizi
edo iraun behar, eta hantxe, basamor-
tu erdian, harriak ere pozik hondar az-
pian ezkutatuko liratekeen labean.
Faltan botatzen dut bertako giroa, ja-
torrizko lurraldeetara itzultzeko sena,
nahi eta ezinak sortzen duen ekiteko
grina.

Batean eta bestean lur hartu ezinik
ibili ondoren, hemen gaude familia
osoa, edo ia osoa; hobeto esanda,
gure familia handiko kide gutxi batzuk
besterik ez. Ez diru, ez lan, ez lagun, ez
etxe, ez hizkuntza, ez ohitura,… ezer
ez. Halaxe hurbildu ginen hona. Eta ez
dakizue zein zitala den honelako ego-
era. Has zaitez ikasturte erdian, gela
arrotz batean, guztiak zuri begira dau-
denen artean lagun bila; nola eta, hitz
bat ulertzen ez duzunean.

Basamortuko haizeak badu indarra
nonbait ordea. Bi urtetan asko aldatu
zaigu egoera, ia dena, eta era harriga-
rrian hitz egiten omen dut. Horixe
esan zidan aurreko astean amona ba-
tek, «guztiek euskara hain erraz ikasi-
ko balute…».  Bada tartean nire azal
koloreari muzin eginez hitz errazen
bat erortzen uzten duenik, baina bada
gu laguntzeko prest dagoenik ere, el-
kartasun zintzoa agertzen duenik, eta
ugari gainera.

Erraz esaten da lagunak egiteko,
baina ez da hain erraza egitea. Oso ja-
torra nintzela zioten denek, eta gehie-
netan bakarrik aurkitzen nintzen. Az-
ken hilabete honetan nire moduko
pare batekin egin dut topo eta asko la-
saitu naiz beraien inguruan. Guztiok
ere oso larre motzekoak garela esan-
go nuke. 

Ez pentsa gero oparotasunean erori
garenik, gure etxean ez da diru hots
handirik, ez eta lan arrastorik ere. Ez
gara oso gaizki bizi, baina ondo ere ez,
daukaguna estimu handiz onartzen
dugu eta aurrera egiten diogu bizitza-
ri. Udazkenean antzarei begira malko-
ren bat isuriko zaigu halere, «hegoek
zuen parean joaten lagunduko baligu-
te, zenbatek  astinduko genituzke gu-
reak eta hegorantz  abiatu?». Hegoak
hegorantz, joateko baitira, iparra gal-
du gabe.

Gorka Salaberria

KOMIKIA

Hegorantz begira

Eguraldia

Ostiralean 
Egunak bi zati izango ditu. Goizean
ipar-mendebaldeko haizea ibiliko da,
eta horrekin itsasotik hodeiak sartuko
dira, eta zaparradak botako ditu, tarte-
ka handi samarrak. Goietan aire hotza
dago eta giro ezegonkorra dagoenez,
ekaitzen bat edo beste bota dezake.
Arratsalde erditik aurrera, haizeak
hego-mendebaldera egingo du eta ho-
rrekin giroa pixka bat lasaitzen joango
da. Atertu egingo du eta ostarte ba-
tzuk zabalduko dira eguna bukatzera-
ko. Tenperaturek behera egingo dute,
eta 15-16º-etatik ez dira pasako. 

Astelehenean 
Antzeko giroa izango da. Mende-
baldeko haizea nagusituko da
eta tenperaturak zertxobait ira-
baziko du, baina orokorrean euri
zaparradak izango dira, batez
ere goizean, eta nahiko giro de-
satsegina geratuko da. Ematen
du giro desatsegin horrek beste
hiruzpalau egunetan gurekin se-
gitzeko asmoa duela.

Iker Ibarluzea
Eguraldi mutila

Ostirala
25

Larunbata
26

Igandea
27

Astelehena
28

Tolosa

Villabona

Larunbatean 
Goizean giro nahiko lasaia izango da,
orokorrean ateri mantenduz, eta
hego-mendebaldeko haizea ibiliko
da. Baina arratsaldetik aurrera berriz
ere haizeak ipar-mendebaldera egin-
go du, fronte hotz bat iritsiko da
Atlantikotik, eta horrekin euritara
joko du. Gainera goietan berriro ere
aire hotza sartuko du, egoera eze-
gonkortuko da, eta eguna bukatzera-
ko zaparrada handi samarren bat
bota dezake.

Igandean 
Egun osoan zehar zaparradak izango
dira, sarriagoak batez ere egunaren
hasieran, ipar-mendebaldeko haizea
nagusituko delako. Ekaitz punturen
bat ere izan daiteke. Tenperaturak la-
runbatekoarekin alderatuz pare bat
gradu gora egingo du, eta altuenak
17-18º-ren bueltan geratuko dira. 

Apirilak 25, ostirala
Tolosa
Egunekoa:
Bronte, C. 
Korreo kalea, 20.
Telefonoa: 943 67 60 13.
Gauekoa: 
Santamaria, I.
Nafarroa etorbidea, 2.
Telefonoa: 943 65 46 10.

Apirilak 26, larunbata
Tolosa
Egunekoa eta gauekoa:
Morant, R. 
Zabalarreta Lorategiak, 1.
Telefonoa: 943 67 38 49.

Apirilak 27, igandea
Ibarra
Egunekoa eta gauekoa:
Lejeune Maset, L. 
Euskal Herria kalea, 46.
Telefonoa: 943 67 32 74.

Apirilak 28, astelehena
Tolosa
Egunekoa eta gauekoa:
Olarreaga, M. 
Martin J. Iraola etorbidea, 10.
Telefonoa: 943 67 24 38.

Farmaziak

